
ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 1 ᐅᑯᓇᓂ 10 

ᓄᓇᓕᐸᐅᔭᖏᑦ ᐃᖃᓗᐃᑦ 

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 ᐅᓐᓄᓴᒃᑯᑦ 6:05 

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᕕᖓᓐᓂ 

 

ᓇᔫᑎᔪᑦ ᑲᑎᒪᔨᓂᒃ: 

ᒪᐃᔭ ᒫᑕᓕᓐ ᕋᑦᕗᕐᓐ 

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᖢᓚ ᒪᑦᓴᔨ 

ᑲᑎᒪᔨ ᔭᐃᓴᓐ ᕈᓵᓐ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᑲᐃᔪᓪ ᓴᐳᕐᑦ 

 

ᓇᔫᑎᙱᑦᑐᑦ: 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᓄᐊ ᐸᐸᑦᓯ 

  

ᓇᔫᑎᔪᑦ ᐊᓪᓚᕕᒻᒥᒃ: 

ᐊᐃᒥ ᐃᐅᓪᔪᔅᒪ, ᐊᓪᓚᑎᒻᒪᕆᐅᑲᐃᓐᓇᖅᑐᖅ  

ᓯᐅᕆ ᕉ, ᑮᓇᐅᔭᓕᕆᔨ 

ᐊᒫᓐᑕ ᐅᐃᐅᓪᔅ, ᓄᓇᓕᕆᔨ 

ᔭᓂᕗ ᔮᕕᔅ, ᓄᓇᓕᓐᓂ ᐸᕐᓇᑦᑎ 

ᒫᑎᐅ ᕼᐋᒻᑉ, ᓴᓇᔪᓕᕆᔨᒃᑯᓐᓂ ᐊᐅᓚᑦᓯᔨ 

ᑖᒥ ᐅᕐᓐᔅᑦ−ᑐᐃᕋᓐ, ᐊᐅᓚᑦᓯᔨᓄᑦ ᐃᑲᔪᖅᑎ 

 

ᑐᑦᓯᐊᕐᓂᖅ 

 

ᑲᑎᒪᔨ ᐊᑯᒪᓕᒃ ᒪᑐᐃᖅᓯᔪᖅ ᑐᑦᓯᐊᕐᓂᕐᒥᒃ ᑲᑎᒪᓂᕐᒥᒃ 6:05 ᐅᓐᓄᒃᑯᑦ.  

 

ᐊᖏᖅᑎᑕᐅᓂᖅ 

 

ᐊᖏᖅᑎᑕᐅᔪᖃᙱᑦᑐᖅ 

 

ᑲᔪᓯᑎᑕᐅᓂᖏᑦ ᑲᑎᒻᒪᐅᑎᑦᓴᐃᑦ 

 

ᐱᖁᔨᕗᖔᕈᑦ #19-54 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕈᓵᓐ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

  

ᑲᔪᓯᑎᑕᐅᔪᑦ ᑲᑎᒻᒪᐅᑎᑦᓴᐃᑦ ᐋᖅᑭᒋᐊᖅᑕᐅᑦᓱᑎᒃ:  ᐊᓯᔾᔨᕐᓗᒋᑦ ᑲᑎᒻᒪᐅᑎᑦᓴᐃᑦ #9 ᓄᑖᑦ 

ᐱᓕᕆᐊᑦᓴᐃᑦ ᑲᒪᒋᔭᐅᖅᑳᖁᓪᓗᒋᑦ ᓯᕗᕐᖓᓂ #7 ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ; ᐃᓚᒍᑦᓯᐅᑎᓗᒍ 

10(a) ᖃᓄᖅᑑᕈᑕᐅᒋᐊᓕᒃ − ᔫᒥ ᐊᕙᑖᓃᑦᑐᖅ;  ᐃᓚᓗᒍ ᐊᑕᐅᓯᕐᒥᒃ ᑲᙳᓇᖅᑐᓕᕆᓂᕐᒥᒃ − 

ᒪᓕᒐᖅᑎᒎᖅᑐᖅ.  

ᑲᔪᓯᔪᖅ 

1. ᑲᑎᒻᒪᐅᑎᒥᓃᑦ 



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 2 ᐅᑯᓇᓂ 10 

 

a) ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #02 - ᔮᓐᓄᐊᕆ 22, 2019 

 

ᐱᖁᔨᕗᖔᕈᑦ #19-55 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ          

 

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒻᒪᐅᑎᒥᓂᖏᑦ #02 ᐅᓪᓗᐊ ᔮᓐᓄᐊᕆ 22, 2019. 

  

ᑲᔪᓯᔪᖅ 

 

ᑲᑎᒪᔨ ᓴᐳᕐᑦ ᐊᓯᔾᔨᖅᑕᐅᖁᔨᔪᖅ ᑲᑎᒻᒪᐅᑎᒥᓂᕐᓂ ᔮᓐᓄᐊᕆ 22, 2019 ᒪᑉᐱᒐᖓᓂ 5-13-ᓂ. ᐅᖃᖅᑐᖅ 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓕᒪᓐᓂᕆᐊᖓ ᐸᓖᓯᒃᑯᑦ ᐊᖓᔪᖅᑳᖓᓐᒧᓄᑦ ᐊᓕᐊᑦᒧᑦ 

ᐅᐸᓗᖓᐃᔭᐅᑏᑦ ᒥᑦᓴᐃᓐᓄᑦ ᓄᖅᑲᐅᒥᑎᑦᓯᓂᕐᒧᑦ ᒪᓕᒐᕐᓂᒃ ᓯᖁᒥᑦᓯᑦᓱᑎᒃ ᓂᐅᕕᐊᑦᓴᖃᖅᐸᑦᑐᓂᒃ 

ᓱᐴᖅᑐᒐᕐᓂᒃ ᓄᓇᓕᐸᐅᔭᕐᓂ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᔪᖅ ᐅᖃᖅᑐᒥᓂᐅᓂᕋᖅᓱᓂ.  

 

b) ᐸᕐᓇᑦᑐᓕᕆᓂᕐᒧᑦ ᐱᕙᓪᓕᐊᓂᕐᒧᓪᓗ ᑲᑎᒪᔨᕋᓛᑦ ᐃᓘᓐᓇᐃᓐᓅᖓᔪᓄᑦ ᑲᑎᒻᒪᐅᑎᒥᓂᖏᑦ 

#01 - ᔮᓐᓄᐊᕆ 28, 2019 

 

ᐱᖁᔨᕗᖔᕈᑦ #19-56 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ          

  

ᐸᕐᓇᓂᕐᒧᑦ ᐱᕙᓪᓕᐊᓂᕐᒧᓪᓗ ᑲᑎᒪᔨᕋᓛᑦ ᐃᓘᓐᓇᐃᓐᓅᖓᔪᑦ ᑲᑎᒻᒪᐅᑎᒥᓂᖏᑦ #01 ᐅᓪᓗᖓ 

ᔮᓐᓄᐊᕆ 28, 2019.  

ᑲᔪᓯᔪᖅ 

 

2. ᓇᓗᓇᐃᖅᓯᓂᖅ ᐱᕚᓪᓕᕈᑎᑦᓴᖃᕈᓂ 

  

 ᐱᑕᖃᙱᑦᑐᖅ 

  

3. ᐳᓛᖅᑏᑦ 

 

ᐳᓛᖅᑎᖃᙱᑦᑐᖅ 

 

4. ᐃᓕᑕᕆᔭᐅᔾᔪᑏᑦ 

  

 ᐱᑕᖃᙱᑦᑐᖅ 

 

5. ᐅᖃᐅᓯᑦᓴᐃᑦ 



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 3 ᐅᑯᓇᓂ 10 

ᑲᑎᒪᔨ ᕈᓵᓐ ᐅᖃᖅᑐᖅ ᑲᑎᒪᔨᓄᑦ ᕕᕗᐊᕆ 27−ᖑᓕᖅᐸᑦ ᐊᐅᐸᔮᑦᑐᒥᒃ ᓯᓚᓪᓕᖅᓯᒪᓇᐅᒋᐊᖓ 

ᓇᓗᓇᐃᒃᑯᑕᐅᑦᓱᓂ ᐱᙱᔭᐃᓵᕆᐊᖃᕐᓂᕐᒧᑦ ᐅᓪᓗᕐᒥᒃ. ᐅᖃᖅᑐᖅ ᑲᑎᒪᔨᓄᑦ ᐃᖅᑲᐅᒪᖁᓪᓗᒋᑦ 

ᐊᑐᕆᐊᑦᓴᖅ ᐊᐅᐸᔮᑦᑐᕐᒥᒃ ᓄᓇᓕᐸᐅᔭᕐᓂ. 

 

ᑲᑎᒪᔨ ᕈᓵᓐ ᓇᓗᓇᐃᖅᓯᔪᖅ ᓄᓇᓕᐸᐅᔭᐃᑦ ᓴᐃᒻᒪᓯᕐᓂᕆᐊᖏᑦ ᐊᔾᔨᒌᑎᑦᓯᓃᕐᔪᖓᔪᒥᒃ ᐊᒻᒪᓗ ᕕᐅᓪ 

ᐃᓱᒪᓕᕆᓂᕐᒨᖓᔪᒥᒃ ᓴᐃᒻᒪᑎᒥᒃ ᐊᒻᒪᓗ ᓇᓗᓇᐃᖅᓯᑦᓱᓂ ᓄᓇᓕᐸᐅᔭᐃᑦ ᓯᕗᓪᓕᖅᐹᑦᓯᐊᕐᒥ ᐃᓱᒪᒃᑯᑦ 

ᖃᓄᐃᙱᓯᐊᕐᓂᕐᒨᖓᔪᒥᒃ ᐅᓪᓗᖃᕆᐊᖏᑦ. ᐅᖃᖅᑐᖅ ᐃᓄᐃᑦ ᐱᑦᓯᐊᖃᑦᑕᕆᐊᖃᕆᐊᖏᑦ 

ᐃᓚᐅᑎᓪᓗᑎᓪᓗ, ᒥᑭᓪᓕᑎᕆᙱᓪᓗᑎᒃ ᐃᓅᑉ ᐊᑦᑐᖅᑕᐅᓂᕆᒍᓐᓇᖅᑕᖓᓂᒃ.  

 

ᑲᑎᒪᔨ ᕈᓵᓐ ᐅᖃᕆᐊᒃᑲᓐᓂᖅᑐᖅ ᖁᔭᓐᓇᒦᖅᓱᓂ ᖃᑦᑎᕆᔨᓂᒃ ᐊᐅᓚᔾᔭᒋᐊᖅᑎᐅᕙᑦᑐᓂᓪᓗ 

ᖃᓄᐃᑦᑐᖃᕋᐃᒻᒪᑦ ᓄᓇᓕᐸᐅᔭᕐᓂ, ᐃᒥᖅᑕᖅᑎᓂᓪᓗ, ᐊᑦᓱᕈᕋᑖᕐᓂᕆᓚᐅᖅᑕᖏᓐᓄᑦ ᖃᑦᑎᕆᑦᓱᑎᒃ 

ᐃᔾᔨᓕᖅᑐᐊᓘᒐᓗᐊᖅᑎᓪᓗᒍ ᓄᓇᓕᓐᓂᒃ ᐊᑦᑕᓇᖅᑐᒦᑎᑦᓯᑦᑕᐃᓕᒐᓱᐊᖅᓱᑎᒃ.  

 

ᒪᐃᔭ ᕋᕐᕗᕐᓐ ᓇᓗᓇᐃᖅᓯᔪᖅ ᖁᔭᓐᓇᒦᕈᒪᑦᓱᓂ ᓄᓇᓕᓐᓂ ᒐᕙᒪᓕᕆᔩᑦ ᐱᔨᑦᓯᕋᖅᑎᖏᓐᓄᑦ 

ᑲᑎᑎᑦᓯᓯᒪᒋᐊᖏᑦ ᒪᐃᔭᓂᒃ ᐊᓪᓚᑎᒻᒪᕆᓐᓂᓪᓗ ᓄᓇᕗᒻᒥᒃ ᐊᑯᓃᖅᑐᒨᖓᔪᓄᑦ ᐋᖅᑭᐅᒪᔾᔪᑎᓄᑦ 

ᐅᐸᓗᖓᐃᔭᐅᑎᓄᑦ ᐸᕐᓇᐅᑎᖃᖅᓱᑎᒃ ᐊᑑᑎᑦᓱᓂ ᑕᒪᓐᓇ ᑕᕝᕙᓂ ᐱᓇᓱᐊᕈᓯᕐᒥ. ᐅᖃᖅᓱᓂᓗ 

ᑐᓴᕈᒥᓇᖅᑐᖃᑦᓯᐊᖅᓱᑎᒃ ᖃᐅᔨᓴᑦᓯᐊᕈᑕᐅᔪᓂᒃ ᓄᓇᓖᑦ ᑲᑐᔾᔨᖃᑎᒌᓪᓗᑎᒃ ᓯᕗᓪᓕᖅᐹᑦᓯᐊᕐᒥ 

ᐱᕙᓪᓕᐊᑎᑦᓱᑎᒃ ᐊᑯᓃᖅᑐᒨᖓᔪᓂᒃ ᐋᖅᑭᐅᒪᔾᔪᑎᓄᑦ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᓂᒃ.  

 

ᒪᐃᔭ ᕋᕐᕗᕐᓐ ᐅᖃᖅᑐᖅ ᑐᙵᓱᑦᑎᑕᐅᑦᓯᐊᕆᐊᖓ ᑲᑎᒪᔩᓪᓗ ᓂᕆᐅᓐᓂᖃᑦᓯᐊᖅᓱᑎᒃ ᐊᔾᔨᖏᓐᓂᒃ 

ᐱᓛᕆᐊᑦᓴᖅ ᐸᕐᓇᐅᑏᑦ ᑕᑯᓗᑎᓪᓗ ᓇᒦᒻᒪᖔᑕ ᓄᓇᓕᐸᐅᔭᐃᑦ ᐋᖅᑭᐅᒪᔾᔪᑎᓅᖓᔪᑦ ᐊᐅᓚᓂᖏᑦ 

ᐃᓗᐊᓃᑦᑐᑦ ᐸᕐᓇᐅᑏᑦ ᐊᕐᕌᒍᓄᑦ ᖁᓕᓄᑦ ᐊᒡᒋᑐᓄᑦ. 

 

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᑦᓴᐃᑦ 

 

 ᐱᑕᖃᙱᑦᑐᖅ 

 

9. ᐅᖃᐅᓯᑦᓴᐃᑦ ᓄᑖᑦ 

 

a) ᐊᐅᓚᔾᔭᒋᐊᕈᑏᑦ ᑭᒡᒐᖅᑐᐃᔾᔪᑕᐅᔪᓄᑦ 

 

        ᐱᑕᖃᙱᑦᑐᖅ 

 

 b)  ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖏᑦ 

 

ᐊᐃᒥ ᐃᐅᓪᔾᔪᔅᒪ, ᐊᓪᓚᑎᒻᒪᕆᐅᑲᐃᓐᓇᖅᑐᖅ, ᓇᓗᓇᐃᖅᓯᔪᖅ ᒐᕙᒪᒃᑯᖏᑦ ᓄᓇᕗᑦ ᐊᐃᑦᑐᐃᕙᑦᓱᑎᒃ 

ᐊᐅᓚᓂᖃᕆᐊᖏᑦ ᑕᐃᔭᐅᔪᒥᒃ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᒧᑦ ᑮᓇᐅᔭᐃᑦ. ᐅᖃᖅᑐᖅ ᑮᓇᐅᔭᐃᑦ 

$10,000.00−ᖑᒋᐊᖏᑦ ᐊᑐᖅᑕᐅᒍᓐᓇᖅᓱᑎᒃ ᐊᔾᔨᒌᙱᑦᑐᓄᑦ ᐊᐅᓚᓂᐅᔪᓄᑦ ᐊᐅᓚᑦᓯᓂᕐᒧᑦ 

ᐸᕐᓇᐅᑎᖃᕐᓂᕐᒧᓪᓗ ᐊᐅᓚᓂᐅᔪᓂᒃ ᓄᓇᓕᐸᐅᔭᖏᓐᓄᑦ ᐃᖃᓗᐃᑦ.  

 

ᒥᔅ ᐃᐅᓪᔾᔪᔅᒪ ᐅᖃᖅᑐᖅ ᓄᓇᓕᐸᐅᔭᖏᑦ ᐃᖃᓗᐃᑦ ᑐᑦᓯᕋᖅᑐᑦ ᐊᑐᕈᒪᓪᓗᑎᒃ ᑖᒃᑯᓇᙵᑦ ᑮᓇᐅᔭᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎᓂᒃ. ᐱᖁᔨᕗᖔᕈᑎᒃᑯᑦ ᐃᑲᔪᖅᑐᖅᑕᐅᒍᒪᔪᖅ ᑐᑦᓯᕋᐅᑎᒥᓂᒃ.  

 

 

 

ᐱᖁᔨᕗᖔᕈᑦ #19-57 



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 4 ᐅᑯᓇᓂ 10 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᑲᑎᒪᔨ ᕈᓵᓐ      

  

ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓂᒃ ᑮᓇᐅᔭᓄᑦ ᐊᖏᖃᑎᒌᒍᑏᑦ ᐊᖏᖅᑕᐅᖁᓪᓗᒋᑦ. 

  

ᑲᔪᓯᔪᖅ 

 

ᑲᑎᒪᔨ ᒪᑦᓴᔨ ᐊᐱᖅᑯᑎᓕᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᒐᔭᕐᒪᖔᑕ ᐃᓄᐃᑦ ᐃᖅᑲᓇᐃᔮᖏᓐᓄᑦ 

ᐸᕐᓇᐅᑎᓄᑦ.  

 

ᒥᔅ ᐃᐅᓪᔾᔪᕐᔅᒪ ᐅᖃᖅᑐᖅ ᑐᙵᕕᖓ ᐃᓄᐃᑦ ᐃᖅᑲᓇᐃᔮᖏᓐᓄᑦ ᐸᕐᓇᐅᑏᑦ ᐱᕙᓪᓕᐊᑎᑕᐅᓯᒪᒋᐊᖓ 

ᐊᒻᒪᓗ ᒪᐃᔭ ᕋᑦᕗᕐᓐ ᑲᒪᖃᑕᐅᓯᒪᓪᓚᕆᒋᐊᖓ ᐱᕙᓪᓕᐊᑎᑕᐅᑎᓪᓗᒍ ᑐᙵᕕᑦᓴᖓ. ᐅᖃᖅᑐᖅ ᐃᓚᖓ 

ᕿᒥᕐᕈᓂᖅ ᐊᑑᑎᓯᒪᓕᕐᒪᑦ ᐃᓱᒪᓕᐅᕈᑕᐅᒋᐊᖃᓕᕆᐊᖏᑦ, ᑕᐃᒪᐃᓐᓂᖓᓄᑦ, ᐃᖅᑲᓇᐃᔮᖑᒍᓐᓇᖅᑐᖅ 

ᑐᑭᓯᓂᐊᖅᑎᒧᑦ ᐱᔭᕇᕐᓗᓂ ᐸᕐᓇᐅᑎᓂᒃ, ᐊᑐᓕᖅᑎᑕᐅᓯᑦᑕᖅᑯᖅ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑭᖑᓪᓕᕐᒥ ᐊᐅᓚᓂᐅᔪᖅ ᐃᖅᑲᓇᐃᔮᒧᑦ ᕿᒥᕐᕈᓂᖅ ᐃᓘᓐᓇᑦᓯᐊᖏᓐᓂᒃ 

ᓄᓇᓕᐸᐅᔭᕐᓂ ᐃᖅᑲᓇᐃᔮᓂᒃ ᓇᓗᓇᐃᔭᐃᔾᔪᑎᓂᒃ, ᐱᓗᐊᖅᑐᒥᒃ ᕿᒥᕐᕈᓗᒋᑦ ᓱᓇᐅᒻᒪᖔᑕ 

ᐱᔪᓐᓇᕐᓂᐅᒋᐊᓖᑦ, ᐊᑐᖅᑑᔮᙱᑦᑐᓂᒃ ᐱᑕᖃᖅᑲ, ᓱᓇᐅᕙᑦ ᐊᑦᓯᓂᖅᐸᐅᒍᓐᓇᖅᑐᑦ, ᓱᓇᐅᕙᓪᓗ 

ᐊᔾᔨᐅᑎᑕᐅᔪᑦ.  

 

ᒪᐃᔭ ᕋᕐᕗᕐᓐ ᐅᖃᖅᑐᖅ 100 ᒥᑦᓵᓃᒋᐊᖏᑦ ᐃᖅᑲᓇᐃᔮᓂᒃ ᓇᓗᓇᐃᔭᐃᔾᔪᑎᖏᑦ ᓄᓇᓕᐸᐅᔭᐃᑦ. 

ᐅᖃᖅᓱᓂᓗ ᐊᑯᓂᐅᒐᔭᕋᓗᐊᖅᑎᓪᓗ, ᑭᓯᐊᓂ ᐃᖅᑲᓇᐃᔮᖑᒋᐊᓕᒃ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑲᑎᒪᖃᑎᖃᖅᑐᒥᓂᐅᓂᕋᖅᓱᓂ ᓄᓇᕗᑦ ᑐᙵᕕᒃᑯᓐᓂᒃ ᕿᒥᕐᕈᑦᓱᑎᒃ 

ᑎᑎᕋᖅᑕᐅᒋᐊᙵᖅᓯᒪᔪᓂᒃ ᒫᓐᓇᒧᓄᑦ ᐃᓱᒪᓕᐅᕈᑎᑕᖃᕆᐊᖓᓗ. ᓂᕆᐅᓐᓂᕋᖅᑐᖅ ᑭᖑᓪᓕᕐᒥ 

ᐊᐅᓚᓂᕐᒥ, ᐱᔭᕇᖅᓯᒪᓕᑐᐊᖅᐸᑕ, ᐃᖅᑲᓇᐃᔮᖑᒃᑲᓐᓂᕆᐊᓕᒃ ᐱᕙᓪᓕᐊᑎᑕᐅᓕᕐᓗᓂ ᐊᑐᓕᖅᑎᑦᓯᓂᕐᒧᑦ 

ᐃᖅᑲᓇᐃᔮᓂᒃ ᐸᕐᓇᐅᑏᑦ ᐊᕕᑦᑐᖅᓯᒪᔪᑦ ᐃᓗᐊᓐᓂ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᓄᓇᓕᐸᐅᔭᐃᑦ ᐋᖅᑭᑦᓯᒪᒋᐊᖃᕐᒪᑕ ᐱᕙᓪᓕᐊᑎᑕᐅᑎᓪᓗᒍ ᐃᓄᐃᑦ 

ᐃᖅᑲᓇᐃᔮᖏᓐᓄᑦ ᐸᕐᓇᐅᑏᑦ, ᑲᑦᓱᖓᐃᑦᑐᓂᒃ ᐅᖃᐅᓯᖅᑕᖃᑐᐃᓐᓇᓂᐊᙱᒻᒪᑦ, ᑭᓯᐊᓂ ᐊᑕᖏᖅᑐᒥᒃ 

ᕿᒥᕐᕈᓂᐅᓗᓂ ᐅᐸᓗᖓᐃᔭᐅᑎᑦᓯᐊᕙᐃᓪᓗ ᓯᕗᒧᓕᕐᓗᑎᒃ ᓄᓇᓕᐸᐅᔭᕐᓄᑦ ᐊᑐᓕᖅᑎᑕᐅᓗᑎᒃ.  

 

ᑲᑎᒪᔨ ᒪᑦᓴᔨ ᐊᐱᕆᔪᖅ ᑕᑯᓐᓈᖅᑕᐅᒻᒪᖔᖅ ᐋᖅᑭᒋᐊᖅᑕᐅᓂᖏᑦ ᐃᖅᑲᓇᐃᔮᓂᒃ ᓇᓗᓇᐃᔭᐃᔾᔪᑏᑦ 

ᐊᔾᔨᒋᙱᑕᖏᓐᓂᒃ ᓇᓗᓇᐃᔭᐃᔾᔪᑎᖃᕐᓂᐊᖏᒻᒪᑕ ᑖᒃᑯᐊᓴᐃᓐᓇᕐᓂᒃ ᐃᖅᑲᓇᐃᔮᓖᑦ. ᑐᑭᓯᒍᒪᒻᒥᔪᖅ 

ᑐᑭᓯᓂᐊᖅᑎᐅᑉ ᐃᖅᑲᓇᐃᔮᖏᑦ ᐃᓚᒍᑦᓯᐅᔾᔨᓯᒪᒐᔭᕐᒪᖔᑕ ᐃᓕᓐᓂᐊᕐᓂᕐᒨᖓᔪᓂᒃ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᐊᑑᑎᖃᕆᐊᖓ ᓇᓗᓇᐃᖅᓯᓂᖅ ᑲᑎᒪᔨ ᒪᑦᓴᔨᐅᑉ ᐊᐱᖅᑯᑎᖓᓂᒃ ᐊᐱᕆᓗᒋᑦ 

ᑐᑭᓯᓂᐊᖅᑏᑦ ᕿᒥᕐᕈᖁᓗᒋᑦ ᓇᐅᒃᑯᑦ ᐱᕚᓪᓕᕐᕕᖃᕐᒪᖔᑕ ᐃᖅᑲᓇᐃᔮᓂᒃ ᓇᓗᓇᐃᔭᐃᔾᔪᑏᑦ. 

ᐊᖏᖃᑎᖃᖅᓱᓂᓗ ᑲᑎᒪᔨ ᒪᑦᓴᔨᐅᑉ ᐅᖃᐅᓯᖓᓂᒃ ᖃᐅᔨᓴᑦᓯᐊᖁᔨᑦᓱᓂ ᖃᓄᐃᑦᑐᑦ ᖃᑦᓯᐅᓂᖏᓪᓗ 

ᐃᖅᑲᓇᐃᔮᑦ ᐅᖃᖅᑕᐅᓯᒪᑦᓯᐊᕐᒪᖓᑕ ᐋᖅᑭᑦᓯᒪᑦᓱᑎᓪᓗ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑭᖑᓪᓕᕐᒥ ᐊᐅᓚᓂᐅᒋᐊᓕᒃ ᐃᓕᓐᓂᐊᕐᓂᕐᒨᖓᔪᖅ ᐱᕙᓪᓕᐊᑎᑕᐅᒐᓱᐊᕐᓗᑎᒃ 

ᐃᖅᑲᓇᐃᔮᓄᑦ ᐸᕐᓇᐅᑏᑦ ᓇᓗᓇᐃᔭᑦᓯᐊᓕᕐᓗᒋᓪᓗ ᖃᓄᐃᑦᑐᓂᒃ ᐃᓕᓐᓂᐊᖅᑐᖃᕆᐊᖃᕐᒪᖔᖅ, 

ᑕᒪᒃᑮᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᐸᐅᔭᐃᑦ ᐊᒻᒪᓗ ᐃᖅᑲᓇᐃᔭᖅᑎᑖᖑᒐᔭᖅᑐᓄᑦ.  

 



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 5 ᐅᑯᓇᓂ 10 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑲᑎᒪᖃᑎᖃᖅᓱᓂ ᓄᓇᕗᑦ ᑐᙵᕕᒃᑯᓐᓂᒃ, ᓂᓪᓕᐊᒍᑎᖃᖅᑐᒥᓃᑦ 

ᐊᑑᑎᖃᕐᓂᖏᓐᓂᒃ ᑭᙴᒪᓇᕐᓂᖏᓐᓂᓪᓗ ᐊᕕᑦᑐᖅᓯᒪᔪᓂ ᓄᓇᓕᓐᓄᑦ ᐃᓕᓐᓂᐊᕐᓂᕐᒧᑦ ᐸᕐᓇᐅᑏᑦ 

ᐊᑕᐅᓯᒃᑰᖃᑦᑕᕈᓐᓇᕐᒪᑕ ᐊᑭᖏᓪᓗ ᑲᑐᔾᔨᖃᑎᒌᒍᑕᐅᓗᑎᒃ. ᐅᖃᖅᑐᖅ ᒫᓐᓇᐅᔪᖅ, ᓄᓇᕗᒻᒥ 

ᑲᑐᔾᔨᖃᑎᒌᖏᑦ ᕼᐋᒻᒪᓚᐅᔪᑦ, ᓄᓇᕗᒻᒥ ᑲᑐᔾᔨᖃᑎᒌᖏᑦ ᕼᐋᒻᒪᓚᐅᔪᓂ ᐊᓪᓚᑎᒻᒪᕇᑦ ᐊᒻᒪᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑎᒥᐅᔪᒥᒃ ᕿᒥᕐᕈᓂᖃᖅᑐᑦ, ᓯᕗᓕᖅᑕᐅᑦᓱᑎᒃ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. 

ᐅᖃᖅᑐᖅ ᑎᑎᕋᕐᕕᑦᓴᒥᒃ ᑐᓂᐅᖅᑲᖅᑕᐅᔪᖃᕐᓂᕆᐊᖓ ᒪᐃᔭᓕᒫᓄᑦ ᐊᓪᓚᑎᒻᒪᕆᓐᓄᓪᓗ ᐱᔾᔪᑎᓕᓐᓂᒃ 

ᖃᓄᐃᑦᑐᓂᒃ ᓄᓇᓕᓐᓂ ᐃᓕᓐᓂᐊᑎᑦᓯᖁᔨᒻᒪᖔᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᒃ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᒫᓐᓇ ᐊᑲᐅᓈᕆᐊᖓ ᓄᓇᓕᐸᐅᔭᐃᑦ ᓯᕗᒧᒋᐊᖅᐸᑕ ᑲᑐᔾᔨᖃᑎᒌᓐᓂᒃᑯᑦ ᑭᓯᐊᓂ 

ᐅᐸᓗᖓᐃᔭᖅᓯᒪᓗᓂ. ᐅᖃᖅᓱᓂᓗ ᐃᖅᑲᓇᐃᔮᖑᒋᐊᖃᓪᓚᕆᒋᐊᖏᑦ ᓄᓇᓕᐸᐅᔭᕐᓂ ᐊᒻᒪᓗ ᓄᓇᕗᒻᒥ.  

 

ᑲᑎᒪᔨ ᒪᑦᓴᔨ ᐊᐱᖅᑯᑎᓕᒃ ᒪᑭᒋᐊᖅᑕ ᑮᓇᐅᔭᖁᑎᖏᓐᓂᒃ. ᐊᐱᕆᔪᖅ ᓄᓇᓕᐸᐅᔭᐃᑦ 

ᐱᒍᓐᓇᖏᒃᑲᓗᐊᕐᒪᖔᑕ ᑕᕝᕙᙵᑦ ᑮᓇᐅᔭᓂᒃ ᒐᕙᒪᒃᑯᖏᓐᓂᒃ ᓄᓇᕗᑦ. ᐊᖏᓂᖅᓴᐅᓕᕋᔭᕐᒪᑕ 

ᐊᒥᓲᓂᖅᓴᓂᒃ ᐊᐅᓚᔾᔭᒋᐊᕈᑎᖃᕈᓐᓇᕐᓗᑎᒃ.    

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᐅᖃᖃᑎᖃᖅᑐᒥᓂᐅᓂᕋᖅᓱᓂ ᓄᓇᕗᑦ ᑐᙵᕕᒃᑯᓐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓯᒪᑦᓱᑎᒃ. ᐅᖃᖅᑐᖅ ᑐᓴᖅᑎᑕᐅᓯᒪᓂᕋᖅᓱᓂ ᑕᑯᒍᒪᓂᕋᖅᓱᑎᒃ ᓄᓇᓕᓐᓂᒃ, 

ᐱᖃᓯᐅᑎᑦᓱᑎᒃ ᓄᓇᓕᐸᐅᔭᐃᑦ, ᐃᓕᑕᕆᔭᐅᖁᔭᐅᓪᓗᑎᒃ ᐱᒻᒪᕆᐅᓪᓗᑎᒃ ᐃᖅᑲᓇᐃᔭᕐᕕᐅᒋᐊᖏᑦ 

ᓄᓇᕗᒻᒥ ᐊᒻᒪᓗ ᑐᓂᒪᓂᖃᖅᓱᑎᒃ ᐊᑖᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᓯᓂᕐᒨᖓᔪᓂᒃ ᐸᕐᓇᐅᑎᓂᒃ, ᑭᓯᐊᓂ ᐊᒥᓱᑦ ᕼᐋᒻᒪᓚᐅᔪᑦ ᐊᒥᒐᖅᓯᒻᒪᑕ ᑮᓇᐅᔭᓂᒃ 

ᐱᕙᓪᓕᐊᒍᑎᑦᓴᓂᒃ ᐸᕐᓇᐅᑎᓄᑦ, ᐊᑐᓕᖅᑎᓪᓗᒋᓪᓘᓐᓃᑦ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᒫᓐᓇᕈᓗᒃ ᑐᑦᓯᕋᐅᑎᓂᒃ ᑭᙴᒪᑦᓯᓛᓕᕆᐊᖏᑦ, ᐸᕐᓇᐅᑎᓗ 

ᐱᕙᓪᓕᐊᑎᑕᐅᓯᒪᓕᕐᓗᓂ, ᐊᑲᐅᓈᖅᓯᒪᓂᖅᓴᐅᒐᔭᖅᑐᑦ ᐱᒐᓱᐊᓕᕈᑎᒃ ᑮᓇᐅᔭᓂᒃ, ᓄᓇᓕᐸᐅᔭᐃᑦ 

ᑕᑯᑦᓴᐅᑎᑦᓯᒐᔭᕐᒪᑕ ᑲᔪᓯᑎᑦᓯᓂᕐᒥᓂᒃ ᐊᑐᓕᖅᑎᑦᓯᓂᕐᒥᒃ ᐸᕐᓇᐅᑎᒥᒃ.  

 

7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥ ᐅᖃᓕᒫᖅᑕᖅ ᒪᓕᒐᕋᓛᖅ (ᓛᑦ) 

 

ᐱᑕᖃᙱᑦᑐᖅ 

 

b) ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ (ᓛᑦ) 

 

        i)  ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ #874  

 

 

 

 

 

 

ᐱᖁᔨᕗᖔᕈᑦ #19-58 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ    

  



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 6 ᐅᑯᓇᓂ 10 

ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᑉ ᐋᖅᑭᒋᐊᖅᑕᐅᓂᖓᑕ #874. 

 

ᑲᔪᓯᔪᖅ 

 

 c)  ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ (ᓛᑦ)  

 

        i)  ᐃᓇᖏᖅᑕᐅᓂᖓ ᓇᓚᐅᑦᓵᕈᑎᓂᒃ ᓚᐃᓴᓐᓯᖃᖅᑎᑦᓯᓂᕐᒧᑦ ᒪᓕᒐᕋᓛᖅ #386 

ᐊᒻᒪᓗ ᐋᖅᑭᒋᐊᕆᓂᖅ ᒪᓕᒐᕋᓛᖅ #430 ᒪᓕᒐᕋᓛᖅ #872  

 

ᐱᖁᔨᕗᖔᕈᑦ #19-59 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ          
 

ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᓂᖓ ᐃᓇᖐᔪᖅ ᓇᓚᐅᑦᓵᕈᑎᓄᑦ ᓚᐃᓴᓐᓯᑖᖅᑎᑦᓯᓂᕐᒧᑦ 

ᒪᓕᒐᕋᓛᕐᒥᒃ #872. 

 

ᑲᔪᓯᔪᖅ 

 

10.      ᑲᑎᒪᔨᕋᓛᓄᑦ ᐅᓂᒃᑳᑦ 

 

 a)  ᖃᓄᖅᑑᕈᑕᐅᒋᐊᓕᒃ − ᔫᒥ ᐊᕙᑖᓃᑦᑐᒧᑦ 

 

ᔭᓂᕗ ᔮᕙᔅ, ᓄᓇᓕᐸᐅᔭᕐᓄᑦ ᐸᕐᓇᑦᑎ, ᐅᖃᖅᓯᒪᔪᖅ ᑖᓐᓇ ᐃᓚᒍᑦᓯᐅᑎᒋᐊᖓ ᐅᖃᖃᑎᒌᒍᑕᐅᔪᔪᑦ 

ᑭᖑᓪᓕᕐᒥ ᑲᑎᒪᓂᖓᓐᓂ ᐸᕐᓇᑦᑏᑦ ᐱᕙᓪᓕᐊᔪᓕᕆᔩᓪᓗ.  

 

ᒥᔅ ᔮᕕᔅ ᐅᖃᖅᑐᖅ ᖃᓄᖅᑑᕈᑕᐅᖁᔨᑦᓱᓂ ᔫᒥ ᐊᕙᑖᓃᑦᑐᒧᑦ ᐊᕕᑦᑐᖅᓯᒪᓂᕐᒧᑦ ᐃᓪᓗᖃᕐᕕᑦᓴᒧᑦ 

ᐃᓂᐅᔪᒥᒃ ᓴᒃᑯᐃᓂᖅ. ᐅᖃᖅᑐᖅ ᑏᓴᕝᕙ 2018−ᖑᑎᓪᓗᒍ, ᑲᑎᒪᔩᑦ ᓈᒻᒪᓴᖅᑐᑦ ᐊᐅᓚᓂᖓᓂᒃ 

ᓴᒃᑯᑕᐅᓂᖏᑦᑕ ᐃᓂᐅᔪᓕᒫᑦ ᔫᒥ ᐊᕙᑖᓂ. ᑭᓯᐊᓂᓕ, P&D COW ᑲᑎᒪᓂᑲᖅᑎᓪᓗᒋᑦ ᔮᓐᓄᐊᕆ 25, 

2019, ᑐᑭᓯᔭᐅᔪᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒪᕐᕈᐃᓐᓈᓂᒃ R2 ᐃᓂᑖᕈᒪᓯᒪᒋᐊᖏᒃ.  

 

ᒥᔅ ᔮᕕᔅ ᐅᖃᖅᑐᖅ ᐃᖅᑲᓇᐃᔭᖅᑏᑦ ᑕᐃᒪᐃᓐᓂᖓᓄᑦ ᑐᑦᓯᕋᕈᒪᔪᑦ R2 ᐃᓂᐅᔪᖅ ᓈᓴᐅᑎᓕᒃ 9−ᒥᒃ 

ᒪᓂᒪᑎᑕᐅᖁᓪᓗᒍ ᐊᑭᑐᓗᐊᙱᑦᑐᓅᖓᔪᓄᑦ ᐃᓪᓗᓄᑦ. ᐅᖃᖅᓱᓂ R1 ᐃᓂᐅᔪᑦ ᓈᓴᐅᑎᓖᒃ 10 ᐊᒻᒪᓗ 

11 ᐸᐸᑕᐅᒍᓐᓇᖅᑐᑦ ᐊᑭᑐᓗᐊᙱᑦᑐᓄᑦ ᐃᓪᓗᖃᕐᕕᑦᓴᐅᓗᑎᒃ ᐃᓂᐅᔪᑦ ᐅᕝᕙᓗ ᒪᓂᒪᑎᑕᐅᓗᑎᒃ 

ᐊᒧᔭᐅᖃᑦᑕᕐᓗᑎᒃ ᑐᑦᓯᕋᖅᓯᒪᔪᓄᑦ ᓂᕈᐊᖅᑕᐅᓯᒪᔪᓄᑦ ᐅᑕᖅᑭᔪᓅᖅᑕᐅᓯᒪᑦᓱᑎᒃ.  

 

ᒥᔅ ᔮᕕᔅ ᐅᖃᖅᑐᖅ ᖃᓄᖅᑑᕈᑕᐅᖁᔭᐅᔪᖅ ᑲᑎᒪᔨᓄᑦ ᐊᖏᖅᑕᐅᒍᒪᓪᓗᑎᒃ ᓇᓗᓇᐃᖅᓯᒍᒪᓪᓗᑎᒃ ᐃᓂᐅᔪᒥᒃ 9 

ᐊᑭᑐᓗᐊᙱᑦᑐᓅᖓᓗᓂ ᐃᓂᐅᔪᖅ, ᓇᓗᓇᐃᖅᓯᓗᑎᓪᓗ ᓇᓪᓕᖏᑦ ᐃᓂᐅᔪᑦ ᓇᓗᓇᐃᖅᑕᐅᓯᒪᓂᐊᕐᒪᖔᑕ 

ᐊᑭᑐᓗᐊᙱᑦᑑᒋᐊᖏᑦ, ᖄᖏᖅᑎᑕᐅᓗᓂ ᑐᑦᓯᕋᐅᑎᓄᑦ ᐊᑭᐅᔪᑦ ᐊᖏᖅᑕᐅᓪᓗᑎᓪᓗ ᑐᑦᓯᕌᖑᓯᒪᔪᑦ 

ᐊᑭᑐᓗᐊᙱᑦᑐᓂᒃ ᐃᓪᓗᓂᒃ ᑐᑦᓯᕋᐅᑎ ᑐᑦᓯᕋᕐᓂᕐᒧᑦ ᐃᓗᓕᕆᔭᐅᒋᐊᓕᓐᓄᑦ.  

 

ᒥᔅᑕ ᔮᕕᔅ ᐅᖃᖅᑐᑦ ᐱᖓᓱᓂᒃ ᓂᕈᐊᕐᕕᑦᓴᖅᑕᖃᕆᐊᖓ:  

 

 ᓂᕈᐊᕋᑦᓴᖅ 1:  ᓇᓗᓇᐃᕐᓗᒍ ᐃᓂᐅᔪᖅ 9 ᐊᒻᒪᓗ 13 ᐊᑭᑐᓗᐊᙱᑦᑑᒋᐊᖏᒃ ᓴᒃᑯᑕᐅᓗᓂᓗ 

ᐃᓂᐅᔪᖅ 10 ᐊᒻᒪᓗ 11 ᐊᒧᔭᐅᔪᖃᕋᓱᐊᕐᓗᓂ ᐅᑕᖅᑭᔪᓂᒃ ᑐᑦᓯᕋᖅᓯᒪᔪᓂᒃ. ᓯᐊᒻᒪᑦᑎᓪᓗᒋᑦ ᐊᑭᖏᑦ 

ᐊᑭᑐᓗᐊᙱᑦᑐᑦ ᐃᓂᐅᔪᑦ ᐊᓯᓕᒫᖏᓐᓄᑦ ᐃᓂᐅᔪᓄᑦ.  

 



ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #05 

ᕕᕗᐊᕆ 26, 2019 

ᒪᑉᐱᒐᖅ 7 ᐅᑯᓇᓂ 10 

 ᓂᕈᐊᕋᑦᓴᖅ 2:  ᓇᓗᓇᐃᕐᓗᒋᑦ ᐃᓂᐅᔪᑦ 9, 10, 11 ᐊᒻᒪᓗ 13 ᐊᑭᑐᓗᐊᙱᑦᑑᓗᑎᒃ 

ᐃᓂᐅᒋᐊᖏᒃ. ᓯᐊᒻᒪᑦᑎᓪᓗᒍ ᐊᑭᖏᑦ ᐊᑭᑐᓗᐊᙱᑦᑐᑦ ᐃᓂᐅᔪᑦ ᐊᓯᓕᒫᖏᓐᓄᑦ ᐃᓂᐅᔪᑦ.  

 

 ᓂᕈᐊᕋᑦᓴᖅ 3:  ᓇᓗᓇᐃᕐᓗᒋᑦ ᐃᓂᐅᔪᑦ 9, 10, 11 ᐊᒻᒪᓗ 13 ᐊᑭᑐᓗᐊᙱᑦᑑᒋᐊᖏᑦ 

ᐃᓂᐅᔪᑦ. ᓯᐊᒻᒪᑦᑎᓪᓗᒍ ᐊᑭᖏᑦ ᐃᓂᐅᔪᑦ 9 ᐊᒻᒪᓗ 13 ᐊᓯᓕᒫᖏᓐᓄᑦ ᐃᓂᐅᔪᓄᑦ. ᓄᓇᓕᐸᐅᔭᐃᑦ 

ᐃᑲᔫᑎᖃᕐᓗᑎᒃ ᐃᓂᐅᔪᓄᑦ 10 ᐊᒻᒪᓗ 11 ᒪᓂᒪᑎᑕᐅᓗᑎᒃ ᐊᑭᑐᓗᐊᙱᑦᑑᓗᓂ ᐃᓂᐅᔫᑉ ᐊᑭᖓ. 

ᐃᑲᔫᑕᐅᔪᑦ ᐊᔾᔨᓪᓗᐊᖏᑦ $21,114 ᐊᑐᓂᑦ ᐃᓂᐅᔪᒧᑦ ᐅᕝᕙᓗ ᑲᑎᑦᓱᑎᒃ $42,228. 

  

 ᓂᕈᐊᕋᑦᓴᖅ 4:  ᐅᑎᖅᑎᑕᐅᓗᓂ ᐃᖅᑲᓇᐃᔭᖅᑎᓄᑦ ᕿᒥᕐᕈᔭᐅᒋᐊᒃᑲᓐᓂᕐᓂᐊᖅᑎᓪᓗᒍ. 

 

ᒥᔅ ᔮᕕᔅ ᐅᖃᖅᑐᖅ ᑖᒃᑯᐊᖑᑎᓪᓗᒋᑦ ᓇᓖᕌᕋᑦᓴᐃᑦ, ᐃᒻᒥᒃᑯᐊᖅᑎᖅᓯᒪᔪᑦ ᐊᑭᖏᑦ ᐊᑕᒋᐊᖏᑦ.  

 

ᒥᔅ ᔮᕕᔅ ᐅᖃᖃᑎᒌᒍᑎᓕᒃ ᐱᕚᓪᓕᕈᑕᐅᔪᓂᒃ ᐃᒪᐃᓕᖓᑦᓱᑎᒃ:  

 

1. R2 ᐃᓂᐅᔪᑦ ᒪᓂᒪᑎᑕᐅᖃᑦᑕᖅᓯᒪᔫᒐᓗᐊᑦ ᑐᑦᓯᕋᑎᓂᒃ ᑐᑦᓯᕋᕐᓂᖃᖅᓱᑎᒃ ᐊᑭᑐᓗᐊᙱᑦᑐᓄᒃ 

ᐃᓪᓗᓄᑦ ᑕᒪᓐᓇ ᑭᓪᓕᐅᔪᖅ ᐱᔪᓐᓇᕐᓂᖃᖅᑎᑦᓯᒻᒪᑦ ᑲᑎᒪᔪᓂᒃ ᓴᓇᓂᕐᒥᒃ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐅᖃᕆᐊᙵᓚᐅᖅᓯᒪᓂᖏᓐᓄᑦ ᐱᒍᒪᓂᕋᖅᓱᑎᒃ ᐃᓘᓐᓇᖏᓐᓂᒃ ᐱᖓᓱᓂᒃ R2 

ᐃᓂᐅᔪᓂᒃ, ᓇᓗᓇᐃᖅᑕᐅᓂᖏᒃ ᒪᕐᕉᒃ R1 ᐃᓂᐊᔫᒃ ᒪᓂᒪᑎᑕᐅᒍᓐᓇᖅᓯᒪᒻᒪᑎᒃ ᓄᓇᒥᒃ 

ᐊᑭᑐᓗᐊᙱᑦᑐᓄᑦ ᐃᓪᓗᓄᑦ. ᑭᓯᐊᓂᓕ, ᑐᑦᓯᕋᖅᑐᖅ ᑲᑎᒪᔪᓂᒃ ᓴᓇᒍᒪᓐᓂᖅᐸᑦ, 

ᑭᓪᓕᓕᐅᖅᑕᐅᒋᐊᒃᑲᓐᓂᕆᐊᖃᕋᔭᖅᑑᒃ ᑖᒃᑯᐊ ᒪᕐᕉᒃ ᐃᓂᐅᔫᒃ.  

 

2. R2 ᐃᓂᐅᔪᖅ ᐃᕕᖅᑎᕐᕕᖃᕐᓂᖅᓴᓪᓚᕆᒃ ᑲᔪᓯᑎᑦᓯᒍᓐᓇᕋᔭᖅᓱᑎᒃ ᐊᒥᓲᓂᖅᓴᓂᒃ ᐊᑭᑐᓗᐊᙱᑦᑐᓕᒃ ᐃᓪᓗᓂᒃ.   

 

3. ᒪᕐᕉᒃ R1 ᐃᓂᐅᔫᒃ ᓴᒃᑯᑕᐅᒍᓐᓇᖅᑑᒃ ᒪᓂᒪᑎᑕᐅᓗᑎᒃ ᐃᓂᐅᔪᑦ ᐊᒧᔭᐅᖃᑦᑕᕐᓗᑎᒃ ᑐᑦᓯᕋᖅᓯᒪᔪᑦ 

ᓂᕈᐊᖅᑕᐅᓯᒪᔪᓄᑦ ᐅᑕᖅᑭᔪᓄᑦ ᑎᑎᕋᖅᑕᐅᓯᒪᑦᓱᑎᒃ.   

 

ᒥᔅ ᔮᕕᔅ ᐊᑭᖏᓐᓂᒃ ᓇᓗᓇᐃᖅᓯᔪᖅ ᐃᒪᐃᓕᖓᑎᓪᓗᒋᑦ: 

 

ᓂᕈᐊᕐᕕᑦᓵᒃ 1 ᐊᒻᒪᓗ 2 ᐊᑭᖏᓐᓂᒃ ᐅᑎᖅᑎᑦᓯᔪᑦ ᓯᐊᒻᒪᑦᑎᑦᓱᒋᑦ ᐊᑭᖏᑦ ᐊᒥᐊᒃᑯᓂ ᐃᓂᐅᔪᓂ.  

 

ᓂᕈᐊᕋᑦᓴᖅ 3 ᓄᓇᓕᐸᐅᔭᕐᓂᒃ ᐃᑲᔫᑎᑖᕆᐊᓖᑦ $42,228 ᐃᓂᐅᔪᑦ 9, 10, 11 ᐊᒻᒪᓗ 17 

ᐊᑭᑐᓗᐊᙱᑦᑑᓗᑎᒃ ᐃᓂᐅᖁᓪᓗᒋᑦ.    

 

ᐅᖃᖅᓱᓂᓗ ᑮᓇᐅᔭᖃᕋᔭᕆᐊᖏᑦ ᐃᓘᓐᓇᐃᓐᓅᖓᔪᓂᒃ ᑮᓇᐅᔭᓂᒃ.  

 

ᒥᔅ ᔮᕕᔅ ᐅᖃᖅᑐᖅ ᐸᕐᓇᑦᑏᑦ ᐱᕙᓪᓕᐊᔪᓕᕆᔩᓪᓗ ᑲᑎᒪᔨᕋᓛᖏᑦ ᐃᓱᒪᓕᐅᖁᓪᓗᒋᑦ ᑲᑎᒪᔨᓄᑦ ᐃᒫᒃ:  

1. ᐊᖏᖅᑕᐅᖁᓪᓗᒍ ᓂᕈᐊᕋᑦᓴᖅ 2 ᓴᒃᑯᑕᐅᓗᑎᒃ ᐃᓂᐅᔪᑦ 9, 10 ᐊᒻᒪᓗ 11 ᑐᑦᓯᕋᐅᓯᐅᕐᓗᑎᒃ 

ᐊᑭᑐᓗᐊᙱᑦᑐᓄᑦ ᐃᓪᓗᓄᑦ ᐊᒻᒪᓗ ᐃᓂᐅᔪᑦ 13 ᓴᒃᑯᑕᐅᓗᓂ ᑐᕋᐃᓐᓇᕐᓗᓂ ᐊᑭᖃᙱᑦᒥᒃ 

ᐃᓪᓗᓕᐅᖅᑎᓄᑦ ᕼᐋᕕᑖᑦ ᕗᐊᕐ ᕼᐃᐅᒫᓂᑎ;   

 

2. ᖄᖏᖅᑎᑕᐅᓗᓂ ᑐᑦᓯᕋᐅᑎᓄᑦ ᐊᑭᒋᔭᐅᔪᖅ ($600) ᐃᓘᓐᓇᖏᓐᓄᑦ ᐊᑭᑐᓗᐊᙱᑦᑐᓂᒃ 

ᐃᓪᓗᒥᒃ ᑐᑦᓯᕋᖅᑐᓄᑦ.  

 

3. ᐊᖏᖅᑕᐅᓗᓂ ᐊᑭᑐᓗᐊᙱᑦᑐᓂᒃ ᐃᓪᓗᓂᒃ ᑐᑦᓯᕋᐅᑎᐅᑉ ᐃᓗᓕᖏᑦ ᐊᑕᔪᑦ 1. 

    

ᐱᖁᔨᕗᖔᕈᑦ #19-60 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ      

 

ᐃᓂᐅᔪᑦ 9, 10, 11 ᐊᒻᒪᓗ 13 ᔫᒥᐅ ᐊᕙᑖᓃᑦᑐᑦ ᓇᓗᓇᐃᖅᑕᐅᔪᑦ ᐊᑭᑐᓗᐊᙱᑦᑑᒋᐊᖏᑦ ᐃᓂᐅᔪᑦ. 

ᐊᑭᖏᑦ 9 ᐊᒻᒪᓗ 13 ᓯᐊᒻᒪᑦᑎᑕᐅᓂᐊᖅᑐᑦ ᐊᓯᓕᒫᖏᓐᓄᑦ ᐃᓂᐅᔪᓄᑦ. ᓄᓇᓕᐸᐅᔭᐃᑦ 

ᐃᑲᔫᑎᖃᕐᓂᐊᖅᑐᑦ ᐃᓂᐅᔪᓄᑦ 10 ᐊᒻᒪᓗ 11 ᒪᓂᒪᑎᑕᐅᓗᑎᒃ ᐊᑭᑐᓗᐊᙱᑦᑑᒋᐊᖏᑦ ᐃᓂᐅᔪᑦ 

ᐊᑭᖏᑦ; ᐃᑲᔫᑏᑦ ᐊᔾᔨᖏᑦ $21,114 ᐊᑐᓂᑦ ᐃᓂᐅᔪᒧᑦ ᐅᕝᕙᓗ $42,228 ᑲᑎᑦᓱᑎᒃ.   

 

ᑲᔪᓯᔪᖅ  

 

ᑲᑎᒪᔨ ᓴᐳᕐᑦ ᐅᖃᖅᑐᖅ ᑮᓇᐅᔭᖃᕐᕕᐅᒐᔭᕆᐊᖓ ᓄᓇᓕᕆᓂᕐᒨᖓᔪᑦ ᑮᓇᐅᔭᐃᑦ 

ᐃᓘᓐᓇᐃᓐᓅᖓᔪᓂᐅᙱᑦᑐᖅ. 

 

ᑲᑎᒪᔨ ᓴᐳᕐᑦ ᐅᖃᖅᑐᖅ ᑐᑦᓯᕋᐅᑎ, ᐊᐅᓚᓂᖃᕐᓗᓂ ᑕᐃᒫᒃ, ᓱᓕ ᑕᑯᑦᓴᐅᑎᑦᓯᔪᖅ ᑲᑎᒪᔩᑦ 

ᓇᓗᓇᐃᖅᓯᓯᒪᒋᐊᖏᑦ ᐊᑭᑐᓗᐊᙱᑦᑐᓂᒃ ᐃᓂᐅᔪᓂᒃ ᐊᑭᒋᔭᐅᔪᓅᖓᔪᖅ ᐱᕙᓪᓕᐊᑎᑕᐅᓕᖅᑎᓪᓗᒍ. 

ᐅᖃᖅᓱᓂᓗ ᐊᑭᓪᓚᕆᖓ ᐱᕙᓪᓕᐊᑎᑕᐅᓂᖓᑕ ᓄᓇᐅᑉ ᐊᑉᐸᓯᓐᓂᖅᓴᖅ ᓇᓚᐅᑦᓵᖅᑕᐅᒋᐊᙵᖅᓯᒪᔪᒥᒃ. 

ᐅᖃᖅᓱᓂᓗ ᐊᑭᓕᖏᑦ ᐃᓘᓐᓇᑎᒃ ᐃᓂᐅᔪᑦ ᐊᑭᑭᓪᓕᕚᓪᓕᖅᓯᒪᒋᐊᖏᑦ ᓇᓚᐅᑦᓵᖅᑕᐅᒋᐊᙵᖅᓯᒪᔪᓂᒃ. 

ᐅᖃᖅᑐᖅ ᓄᓇᓕᐸᐅᔭᐃᑦ ᐃᑲᔫᑎᖃᖅᐸᑕ $42,228−ᓂᒃ, ᐊᑭᑐᓗᐊᙱᑦᑐᓅᖓᔪᑦ ᐊᒥᓱᙳᕆᐊᕋᔭᖅᑐᑦ.   

 

ᑲᑎᒪᔨ ᓴᐳᕐᑦ ᐅᖃᖅᑐᖅ ᐃᓚᖓᑦ ᐃᓂᐅᔪᑦ ᓇᓗᓇᐃᖅᑕᐅᓯᒪᔪᖅ ᐊᑭᖃᙱᑦᑐᒥᒃ ᐃᓪᓗᓕᐅᖅᑎᓄᑦ. 

ᐅᖃᖅᓱᓂᓗ ᐃᓂᑕᖃᕆᐊᖓ ᐊᒥᓲᕕᒻᒥᒃ ᐊᒻᒪᓗ ᐃᓂᐅᔫᒃ ᒪᕐᕉᒃ ᐃᓄᖃᓗᐊᙳᑦᑐᒨᖓᔪᑦ ᐊᑦᑐᐊᒍᑎᔫᒃ 

ᑐᑦᓯᕋᐅᑎᒥ. ᐅᖃᖅᑐᖅ ᐃᒻᒪᖃ ᐊᒥᒐᕋᔭᕆᐊᖏᑦ ᐊᑭᑐᓗᐊᙱᑦᑐᓄᑦ ᐃᓪᓗᓅᖓᔪᑦ ᓂᕈᐊᕐᕕᑦᓴᐃᑦ 

ᑐᑦᓯᕋᐅᑏᑦ ᑐᑦᓯᕋᕈᑕᐅᓕᖅᐸᑕ ᐱᔭᐅᑎᒐᓱᐊᕐᓗᒋᑦ ᐃᓘᓐᓇᑎᒃ ᑖᒃᑯᐊ ᐃᓂᐅᔪᑦ. ᐅᖃᕆᐊᒃᑲᓐᓂᕐᒥᔪᖅ 

ᓄᓇᓕᐸᐅᔭᐃᑦ ᐃᓪᓗᖃᕆᐊᒃᑲᓐᓂᕆᐊᖃᕐᒪᑕ ᐃᑲᔪᖅᑐᓪᓚᕆᓚᖓᓂᕋᖅᓱᓂ ᓄᓇᓕᓐᓂᒃ 

ᓂᕈᐊᕐᕕᑦᓴᖃᕐᓗᑎᒃ ᖃᓄᖅᑑᕈᑕᐅᔪᓂᒃ ᒫᓐᓇᐅᔪᖅ.  

 

ᑲᑎᒪᔨ ᓴᐳᕐᑦ ᐅᖃᖅᑐᖅ ᐃᓘᓐᓇᑎᒃ ᐱᖓᓱᑦ ᐃᓂᐅᔪᑦ ᐊᑭᖃᙱᑦᑐᒥᒃ ᐃᓪᓗᓕᐅᕐᕕᐅᙱᑦᑐᑦ 

ᐱᔭᐅᖏᑉᐸᑕ ᑐᑦᓯᕋᐅᑎᓂᒃ ᑐᑦᓯᕋᖅᑐᖃᓕᖅᐸᑦ, ᑖᒃᑯᐊ ᐃᓂᐅᔪᑦ ᐅᑎᖅᑎᑕᐅᒍᓐᓇᖅᑐᑦ ᐊᑭᓪᓗᐊᖏᓐᓄᑦ 

ᐊᒧᔭᐅᖃᑦᑕᓯᑦᑕᖅᑯᑦ ᑕᐃᑲᓂ.  

 

8.     ᐅᖃᐅᓯᑦᓴᑐᖃᐃᑦ 

  

 ᐱᑕᖃᙱᑦᑐᖅ 

 

 

 

 

11. ᑎᑎᖅᑲᐃᑦ   

  

 ᑐᓴᕋᑦᓴᐃᑦ: 

 

a) ᒨᓴ ᑰᑏ, ᐊᖓᔪᖅᑳᖅ/ᖃᐅᔨᖅᑎᓄᑦ ᑐᑦᑕᕐᕕᒃ, ᓄᓇᕗᒻᒥ ᖃᐅᔨᓴᖅᑐᓕᕆᕕᒻᒥ 

  

ᐊᕐᕌᒍᑕᒫᖅᓯᐅᑏᑦ ᓇᐃᓪᓕᑎᖅᓯᒪᔪᑦ ᐅᓂᒃᑳᑦ - ᐃᖃᓗᓐᓂ ᑕᕆᐅᕐᒨᖓᔪᓄᑦ ᐊᐅᓚᔾᔪᑏᑦ ᐊᐅᓚᓂᖓᑦ 

 b)  ᒨᓴ ᑰᑏ, ᐊᖓᔪᖅᑳᖅ/ᖃᐅᔨᖅᑎᓄᑦ ᑐᑦᑕᕐᕕᒃ, ᓄᓇᕗᒻᒥ ᖃᐅᔨᓴᖅᑐᓕᕆᕕᒻᒥ 

  

ᐊᕐᕌᒍᑕᒫᖅᓯᐅᑏᑦ ᓇᐃᓪᓕᑎᖅᓯᒪᔪᑦ ᐅᓂᒃᑳᑦ - ᐃᓄᐃᑦ ᕿᒻᒥᖏᓪᓗ:  ᐃᓄᐃᑦ−ᐆᒪᔪᐃᑦ 

ᑲᓲᒪᓂᖏᑦ ᓄᓇᕕᒻᒥ ᓄᓇᕗᒻᒥᓗ ᐅᓪᓗᒥᐅᓕᖅᑐᖅ.   

 

12. ᑲᙳᓇᖅᑐᓕᕆᓂᖅ 

 

ᑕᐃᒪᐃᓕᖓᒻᒪᑕ ᑎᑎᖅᕋᖅᓯᒪᔪᑦ 22(2) (a) CTV ᒪᓕᒐᕐᔪᐊᖅ ᐊᒻᒪᓗ ᒪᓕᒐᕋᓛᖅ 526 

ᑎᑎᕋᖅᓯᒪᔪᖅ 67 

 

 ᒪᓕᒐᖅᑎᒎᖅᑐᑦ - ᑐᓂᔭᐅᓂᖏᑦ ᑐᑦᓯᕋᐅᑎᑎᒍᑦ ᑐᑦᓯᕌᓄᑦ 

 

ᐱᖁᔨᕗᖔᕈᑦ #19-61 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᑲᑎᒪᔨ ᕈᓵᓐ      

    

ᑲᑎᒪᔩᑦ ᑲᙳᓇᖅᑐᓕᕆᓂᕐᒨᖅᑐᑦ 6:39 ᐅᓐᓄᒃᑯᑦ. 

ᑲᔪᓯᔪᖅ 

 

ᐱᖁᔨᕗᖔᕈᑦ #19-62 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᑲᑎᒪᔨ ᕈᓵᓐ      

 

ᑲᑎᒪᓂᖅ ᐅᑎᖅᑐᖅ ᑲᑎᒪᓂᑐᐃᓐᓇᕐᒧᑦ ᐅᓐᓄᒃᑯᑦ 8:10. 

ᑲᔪᓯᔪᖅ 

 

13. ᓄᖅᑲᕐᓂᖅ 

 

ᐱᖁᔨᕗᖔᕈᑦ #19-63 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᑲᑎᒪᔨ ᕈᓵᓐ      

 

ᑲᑎᒪᓂᖅ ᒪᑐᔪᖅ ᐅᓐᓄᒃᑯᑦ 8:14. 

ᑲᔪᓯᔪᖅ 

 

 

 

 

            

     ᒫᑕᓕᓐ ᕋᑦᕗᕐᓐ 

                                    ᒪᐃᔭ 

 ᐊᐃᒥ ᐃᐅᓪᔾᔪᔅᒪ 

 ᐊᓪᓚᑎᒻᒪᕆᐅᑲᐃᓐᓇᖅᑐᖅ 

 

 

 

 

 

ᓈᒻᒪᒋᔭᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᑦ ᐅᕙᓂ 26 ᐅᓪᓗᖓᓂ ᒫᕐᓯ, 2019.   


